
Pregledni naucni rad

Ahmed Purdi¢’

SERIJATSKOPRAVNI TRETMAN AUTORSKIH
PRAVA

Sazetak

Ovaj rad razmatra tretman autorskih prava u Serijatskom
pravu. Na pocetku rada ukazuje se na okolnosti i vrijeme u kojem
se pojavljuje govor o autorskim pravima i spominju se prva djela o
autorskim pravima u Serijatskom pravu. Zatim su predstavijene tri
institucije koje u svom radu primjenjuju kolektivni idztihad i
njihovi stavovi o autorskim pravima. Nakon toga su elaborirani
najcesce spominjani dokazi za i protiv zastite autorskih prava. Na
kraju rada su izneseni stavovi ucenjaka o autoritativnosti odluka
akademija islamskog prava.

Kljuéne rijeci: akademija islamskog prava, autorsko pravo, fetva.

Uvod

Sirenje korisne nauke, po islamskom uéenju, jedno je od
najboljih dobrih djela. Jedan vid Sirenja nauke je i pisanje knjiga i
nauc¢nih djela koja ¢esto nadzive svoje autore i time mu priskrbljuju
trajnu sadaku. Zato nije ni ¢udo da jo$ u prvom stoljec¢u po hidzri
susreemo brojna imena ashaba i tabi'ina koji su prepisivali Kur'an
islamske drzave i razvojem nauke broj autora iz razli¢itih nau¢nih
disciplina se konstantno povecavao, ali i broj osoba koji su
prepisivali njihova djela i na taj nacin dali svoj doprinos Sirenju
nauke. U tim vremenima prepisivaci djela su trosili svoje vrijeme i
novac i zato su ¢esto uzimali nadoknadu za svoj rad. Tada su oni
indirektno sluzili i autorima naucnih djela jer su na taj nacin Sirili
njihovo znanje. Pojavom Stamparije® 1445. god. (Baier i saradnici,
2007:121) situacija se potpuno izmijenila jer se sada za kratko

! Magistar nauka, Medzlis Islamske zajednice Sarajevo, apurdic@yahoo.com
Rad autora je dostavljen 1. 10. 2012. godine, a prihvacen za objavljivanje 22. 10.
2012. godine.

* Johannes Gutenberg je 1445. godine sastavio ruénu napravu za salijevanje
Stamparskih slova koja je bila preteca Stamparijama.

vrijeme moglo odstampati veliki broj primjeraka nekog djela.
Autor koji je morao uloziti svoj trud, vrijeme i znanje da napise
nau¢no djelo, njegovim objavljivanjem izlagao se opasnosti da
neko drugi za kratko vrijeme umnozi njegovo djelo i prodaje ga, te
tako on ostvari materijalnu korist od, u sustini, tudeg rada, a da
samom autoru bude uskra¢eno ubiranje materijalnih plodova svoga
truda i rada. Zato se ukazala potreba za pruzanjem nekog vida
zaStite autorima ¢ija su djela drugi mogli umnoZzavati i prodavati. S
obzirom na to da su se prve Stamparije pojavile u Evropi, bilo je i
logi¢no da se u njoj i prvo pocelo govoriti o zastiti autorskih prava.
Prvi nacionalni zakon o autorskim pravima donijet je u Engleskoj
1709. god. Na medunarodnom planu odrzano je nekoliko
konvencija o autorskim pravima, a prva je bila Bernska konvencija
za zaStitu knjizevnih i umjetnickih djela odrzana 1886. god. u
Bernu. (Pravni leksikon, 1970:60 i 78). Zakonska regulativa
savremenih drzava obuhvata i zakone o zastiti autorskih prava. Ti
zakoni, izmedu ostalog, reguliSu pravo autora u pogledu njegovog
autorskog djela, a ta njegova prava mogu biti materijalne i moralne
prirode.

U klasi¢noj literaturi islamskih pravnika ne nalazimo govor o
autorskim pravima jer ta tema nije bila ni razmatrana u njihovo
vrijeme, s obzirom na to da tada materijalna prava autora nisu bila
ni ugrozena, te se nije ni postavljalo pitanje zastite autorskih prava.
[ako materijalna prava autora tada nisu bila ugrozena, druga vrsta
autorskih prava je ipak mogla biti ugrozena, a to je da neko sebi
pripise njegovo djelo ili dio djela. Taj oblik uzurpacije autorskih
prava Serijatsko pravo je osudilo i preduzimane su preventivne
mjere da se ono svede na minimum. (Ebu Zejd, 1988:221).

Medu prvima koji su pisali o autorskim pravima u Serijatskom
pravu su dr. Fethi ed-Durejni u djelu ,,Hakk el-ibtikar fi el-fikh el-
islamijj el-mukaren® koje je objavio 1397. h. g. (1981. god.), kao 1
casopis ,,Alemu el-kutub® koji je 1402. h. g. ¢itav broj posvetio
autorskim pravima. (Ebu Zejd, 1988:214). Naravno, 1 drugi
eminentni ucenjaci su iznosili svoje stavove o ovom pitanju, ali
kako u isto vrijeme imamo 1 stavove institucija, akademija
islamskog prava, koje u svom radu primjenjuju kolektivni

idztihad,® smatramo da njihovim stavovima treba dati prednost i
zato ¢emo ih i prezentovati u ovom radu.

Akademije islamskog prava i njihove odluke

Danas u svijetu postoji viSe renomiranih akademija islamskog
prava koje primjenjujuéi u svome radu kolektivni idztihad
muslimanima nude odgovore na njihova pitanja. Vrijedi
napomenuti da ove institucije ne odgovaraju na svakodnevna
pitanja iz obredoslovlja ili drugih islamskih disciplina na koja su
raniji ucenjaci dali jedinstvene odgovore. Pitanja o kojima
akademije raspravljaju i nude svoje odgovore mogu se podijeliti u
tri skupine:

a. Pitanja koja su se pojavila u novije vrijeme i nisu
postojala ranije, tako da o njima ucenjaci nisu ni
raspravljali. Takva su pitanja kloniranja, vjeStacke
oplodnje, banki mlijeka, berze 1 sl.

b. Pitanja o kojima su nasi prethodnici raspravljali i iznosili
svoja miSljenja, ali su bila razlicita. Uloga akademija je
da, na osnovu dokaza, odaberu preferirajuée misljenje,
kako bi ono bilo pravilo i kako bi se svi ponasali po
njemu 1 uredivali medusobne odnose. Primjer za to je
zekat na dug.

c. Pitanja Ciji se propisi temelje na promjenjivim dokazima,
kao Sto su obicaj, opéa korist ili propisi na koje utjece
protok vremena i promjena mjesta i okolnosti. Primjer za
to je pitanje u¢eSca muslimana na izborima u neislamskim
drzavama, pitanje autorskih prava i sl. (E3-Serefi, 1988).

O autorskim pravima su raspravljale i donijele fetve tri
akademije islamskog prava.’ Prva je svoju odluku donijela
Akademija islamskog prava iz Mekke’ na devetom zasjedanju
1986. god. Cetvrta rezolucija s devetog zasjedanja Akademije se

* Kolektivni idztihad je: ,,Zajedni¢ko razmatranje i raspravljanje o nekom pitanju
od strane veceg broja islamskih pravnika (mudZztehida) i iznoSenje zajednickog
stava (propisa) oko kojeg su se svi ili vecina usaglasili.“ (Kal'adzi, 2000:54)

* Akademije svoje odluke koje donose kolektivnim idztihadom nazivaju
rezolucijama, ali one imaju znacenje fetvi.

° Akademiju islamskog prava iz Mekke osnovala je Svjetska islamska liga
(Rabita) 1396. h./1976. god. Akademija ima 30 ¢lanova i veéinom su iz
Saudijske Arabije. Jedan od ¢lanova Akademiije jeste i dr. Mustafa Cerié¢. On je
jedini ucenjak, ¢lan Akademije iz Evrope. Akademija je do sada imala
devetnaest zasjedanja. (Ljevakovi¢, 2009)

naziva ,,Rezolucija o autorskim pravima® i u njoj Akademija nudi
odgovor na nekoliko pitanja. Jesu li autorska prava Serijatom
pritvrdena 1 jesu li ona vlasniS§tvo autora, te da li je Serijatski
dozvoljeno uzimati naknadu za njih potpisujuéi ugovore s
izdavac¢ima? Je 1li dozvoljeno nekom drugom, pored autora, da
Stampa njegove knjige i radove te ih prodaje bez saglasnosti
autora?

U prvom dijelu rezolucije Vijece akademije konstatuje da
postoje dva suprotna misljenja po pitanju zastite autorskih prava.
Tako neki savremeni islamski istrazivac¢i, pozivajuéi se na zabranu
prikrivanja znanja, smatraju da svako ko na legitiman nac¢in dode
do knjige nekog autora ima pravo da je prepise i da je Siri i prodaje
finansiraju¢i njeno Stampanje i prodaju kako zeli, a autor nema
pravo da ga sprijeci u tome.

Zatim je VijeCe akademije spomenulo i drugo, suprotno
misljenje po kojem je svaki autor knjige ili istrazivackog rada ili
umjetnickog djela ili inovator (izumitelj) uredaja jedini vlasnik
prava da eksploatiSe svoj uradak ili patent kroz proizvodnju,
distribuciju 1 prodaju, kao 1 da to pravo moze prenijeti na drugog uz
materijalnu kompenzaciju uz uslove oko kojih se dogovore.

Vije¢e akademije naglasava da je nakon iscrpne rasprave
donijelo rezoluciju u kojoj ukazuje na promjenu okolnosti do kojih
je doslo pojavom Stamparija i izdavackih kuca. Prije pojave
Stamparija knjiga se ru¢no prepisivala i tada je prepisivac (nasih)
trosio svoje vrijeme, a moze se re¢i i bio u sluzbi autora jer je
spaSavao njegovo djelo od trajnog zaborava i1 propadanja. U to
vrijeme prepisivanje knjige nije bio atak na autora i njegovo djelo
niti iskoriStavanje njegova znanja 1 truda, nego naprotiv, to je
koristilo autoru, povecavalo njegovu reputaciju i Sirilo njegovo
znanje.

Vijece akademije ukazuje na to da je danas situacija potpuno
drugacija, autor potrosi dosta svog vremena dok napiSe korisno
djelo 1 kada ga objavi, druga osoba moze uzeti njegovo djelo i
kopirati ga ili Stampati, pa ga prodavati i tako biti konkurencija
(parirati) autoru u prodaji. Taj drugi moze cak i besplatno dijeliti
knjige kako bi podjelom stekao ugled i slavu, ali i na taj na¢in bi
bio ugrozen i upropasten autorov trud. Sve ovo se moze reéi i za
inovatora.

Ovakvo stanje bi se negativno odrazilo na ambicije ucenjaka i
inovatora jer bi vidjeli da njihov trud drugi uzurpiraju kada se
njihova djela objave.

Situacija se promijenila promjenom vremena i pojavom
savremenih sredstava $to je dovelo do sustinske promjene izmedu
proslog i sadasnjeg stanja, a to nas opet obavezuje na nove poglede
koji ¢e zastititi svakome njegov trud i pravo. Mora se autoru ili
inovatoru zastititi njegovo pravo u onome Sto je napisao ili
patentirao. To pravo je njegovo vlasniStvo po Serijatu i niko nema
pravo da ga prisvaja bez njegove saglasnosti (dozvole).

Isto tako, izdava¢ s kojim autor ima ugovor nema pravo, on
niti bilo ko drugi, bilo Sta mijenjati u knjizi bez saglasnosti autora.
Autorsko pravo se nasljeduje, ali i uskladuje s medunarodnim
konvencijama i ugovorima i obic¢ajima, ukoliko oni nisu u
suprotnosti sa Serijatom, koji ovo pravo ureduju i ogranicavaju
nakon smrti autora (na odredeni broj godina) uvazavaju¢i njegovo
liéno pravo i javno pravo (pravo Sire drustvene zajednice) jer se
svaki autor ili inovator sluzi (koristi) idejama i rezultatima onih
prije njega, makar se radilo i o op¢im informacijama i trenutnim
pomagalima.

Sto se ti¢e autora koji je angazovan od strane izdavacke kuce
da im napiSe knjigu, ili inovatora od strane neke kompanije da im
(konstruise) patentira neSto za odredenu svrhu, rezultati njihova
rada pripadaju onome ko ih je angazovao, a oni ¢e svoja prava
ostvariti na osnovu dogovora koji je postignut izmedu njih prema
vazecem zakonodavstvu. (El-Merzuki).

Dvije godine kasnije Medunarodna akademija islamskog
prava iz Dzidde® na svom petom zasjedanju donijela je rezoluciju o
LIntelektualnom vlasnistvu®. U toj rezoluciji Akademija raspravlja
o intelektualnom vlasnistvu koje obuhvata autorska i srodna prava,
kao 1 prava industrijskog vlasnistva. Medunarodna akademija
islamskog prava potvrduje stav prethodne Akademije da je ono Sto
pisac napiSe ili inovator konstruiSe njihovo iskljucivo vlasnistvo i
da su to prava koja danas u svijetu imaju materijalnu vrijednost i
kao takva se mogu materijalizovati 1 zastiti. U daljem tekstu
rezolucije Akademija eksplicitno kaze: ,,Autorska prava za pisanje,
patente ili inovacije su zaSti¢ena Serijatom 1 njihovi autori imaju

® Medunarodnu akademiju islamskog prava osnovala je 1981. god. Organizacija
islamske konferencije (danas Organizacija islamske solidarnosti). Akademija
ima 58 Clanova s pravom glasa i preko stotinu saradnika-eksperata. Do sada je
odrzala 19 zasjedanja na kojima je donijela 185 rezolucija. Sadasnji generalni
sekretar Akademije je prof. dr. Ahmed Halid Babekr. (www.fighacademy.org.sa)

pravo raspolaganja s njima i nije dozvoljena njihova uzurpacija.*
(Ebu Gudde, 2003:161)

Treca fetva koja je rezultat kolektivnog idztihada, a koja
govori o autorskim pravima, donesena je od strane Evropskog
vije¢a za fetve i istraZivanja’ na njihovom osmom zasjedanju 2001.
godine koje je bilo u Valensiji (Spanija). Njihova prva odluka na
tom zasjedanju nosi naslov: Intelektualno  vlasnistvo
(kompjuterski programi) i njihova zastita™. Vije¢e na pocetku svoje
rezolucije citira rezoluciju Medunarodne akademije islamskog
prava iz Dzidde br. 43 (5/5) o intelektualnom vlasnistvu, a zatim
dodaje: ,,Kompjuterski programi (svejedno radilo se o sistemskom,
aplikativnom ili programu za memorisanje podataka, i svejedno da
li je izvorni kod osnova programa ili je napisan u jednom od
programskih jezika) imaju svoju materijalnu vrijednost koju Serijat
priznaje. Njihovi autori i ovlasteni distributeri imaju potpuno pravo
raspolaganja te ih mogu prodavati i iznajmljivati, ukoliko se
izbjegne neizvjesnosti obmanjivanje.* Vije¢e dalje naglasava da se
kupac licenciranog programa treba pridrzavati nametnutih uslova
koji se ne kose sa Serijatom niti pozitivnim zakonodavstvom zbog
obaveze vjernika da se pridrzava datih obecanja i ugovora, i zato
nije dozvoljeno kopiranje kompjuterskih programa drugoj osobi
ukoliko ugovor to ne dozvoljava. Takoder, nije dozvoljena
kupovina programa za koje se zna da su ukradeni ili na nedozvoljen
nacin kopirani, niti je dozvoljena trgovina s takvim programima.
Vije¢e smatra da je dozvoljeno kupcu programa da isti kopira za
svoju li¢nu upotrebu. Na kraju rezolucije Vijece trazi od kompanija
koje izdaju kompjuterske softvere i distributera da ne pretjeruju u
cijeni svojih programa. (www.e-cfr.org)

Kao $to se moze primijetiti, akademije u svojim rezolucijama
ne navode dokaze na kojima temelje svoje stavove niti navode
druga, suprotna misljenja i njihove dokaze. To je uobicajena praksa
ovih institucija jer se misljenja i dokazi navode u referatima i
ekspozeima koje njihovi clanovi iznose tokom razmatranja
navedenog pitanja. Radi opce koristi i kompletnosti ovog rada
navest ¢emo najces¢e spominjane argumente.

7 Evropsko vijeée za fetve i istraZivanja je neovisna, specijalizirana islamska
znanstvena ustanova koju Cine istaknuti alimi. Trenutno sjediSte Vijeca je u
Dablinu, Republika Irska. Osnovala ga je Federacija islamskih organizacija
(FIO) u Evropi 1997. god. VijeCe ima 34 Clana, a jedan od c¢lanova je i dr.
Mustafa Ceri¢, reisu-l-ulema Islamske zajednice u BiH. (Ljevakovi¢, 2005)

Svi se slazu da pisanjem ili inoviranjem osoba sti¢e odredena
prava kao Sto je pravo da se njemu pripisuje to djelo, te da to djelo
niko ne smije mijenjati bez njegove saglasnosti, ali da on na to ima
pravo ukoliko se ukaze potreba. Razlika medu ucenjacima se
pojavljuje kada su u pitanju materijalna prava autora, a pogotovu
ako se radi o djelu islamske tematike.

Prije nego Sto su akademije islamskog prava donijele svoje
rezolucije, manji broj u¢enjaka smatrao je da autor nema pravo
sprjecavati druge da Stampaju ili umnoZzavaju njegovo djelo ukoliko
su do njega dosli na legalan na¢in. Oni se pozivaju na hadis u
kojem Allahov Poslanik, s.a.v.s., kaze: .,Ko prikrije znanje, bit ¢e
zauzdan (usSutkan) na Sudnjem danu dzehennemskom vatrom.
Ovim hadisom zabranjeno je prikrivanje znanja, a zaStitom
autorskih prava se upravo to Cini. (Ebu Zejd, 1988:271) Drugi
njihov dokaz je tvrdnja da kupac kupovinom knjige na legalan
nacin postaje njen vlasnik i to mu daje za pravo da njome raspolaze
kako hoce, pa cak i da je ponovo Stampa ili kopira, i autor nema
pravo da ga sprijecava u tome. (El-Usmanijj, 1998:124)
Odgovarajuéi na ove dileme ucenjaci kazu da se zastitom autorskih
prava ne uskracuje niti prikriva znanje jer autor dozvoljava
koristenje njegova djela, ali zabranjuje njegovu komercijalizaciju
bez autorove saglasnosti. Odgovarajuéi na drugu navedenu dilemu
ucenjaci kazu da kupac kupovinom knjige posjeduje jedan
primjerak knjige 1 njime moze potpuno raspolagati kako zeli, u
smislu da je Cita, poklanja ili pozajmljuje i sl., ali se kupovinom ne
sti¢e pravo njenog Stampanja. To je slicno kao s nov¢anicom koju,
ako kupimo, imamo pravo prodati, pokloniti, potrositi, posuditi, ali
nemamo pravo na osnovu njene kupovine drugu istu novcanicu
praviti. (EI-Usmanijj, 1998:124-125)

Vecina ucenjaka smatra da Serijat omogucéava i garantuje
zastitu autorskih prava i za svoje misljenje navode viSe dokaza.
Jedan od tih dokaza je hadis koji biljezi EI-Buhari od Ibn Abbasa,
r.a., da je Allahov Poslanik, s.a.v.s., rekao: ,,Najprece za Sto se
uzima nadoknada je Allahova Knjiga...“ Ucenjaci kazu: ,,Ako je
dozvoljeno uzimanje materijalne nadoknade za ucenje Kur'ana,
onda je to dozvoljeno i za drugi vid objave, sunnet. Ukoliko je to
dozvoljeno kada je u pitanju objavljeni Tekst, onda je pogotovu
dozvoljeno uzimanje nadoknade za objasnjavanje propisa, pravila i
mudrosti koji su derivirani iz Teksta.*

Jedan od racionalnih dokaza koji ovi u€enjaci spominju je
poredenje autora djela sa zanatlijom, pa kao Sto je zanatlija vlasnik

svoga proizvoda i njime raspolaze kako zeli, isto tako i autor je
vlasnik svoga djela i njime treba da raspolaze bez ikakvih
ograni¢enja. To znaci da i on za svoje djelo moze traziti materijalnu
nadoknadu kao $to je zanatlija trazi za svoj proizvod. (Ebu Zejd,
1988:261)

S obzirom na to da smo u ovom radu prezentovali odluke
akademija islamskog prava koje u svom radu primjenjuju
kolektivni idztihad i da smo vidjeli da one imaju identi¢ne stavove
po pitanju autorskih prava, postavlja se pitanje kolika je snaga ovih
odluka.

Autoritativnost odluka akademija

Svi se slazu da odluke akademija imaju jacu snagu od
misljenja pojedinaca, jer su one rezultat kolektivnog idztihada.
Medutim, oni nemaju jedinstveno misljenje o pitanju njihove snage
i naziva. Dr. Jusuf el-Karadavi smatra da se one odluke koje
¢lanovi akademije donesu jednoglasno tretiraju kao idzma'.
Medutim, iznose¢i ovo miSljenje, on nije govorio o postojec¢im
akademijama, nego o medunarodnoj akademiji koju bi tek trebalo
formirati 1 koja bi okupljala najvece ucenjake iz cijelog islamskog
svijeta, a koje bi sami ucenjaci izabrali. (El-Karadavi, 1996:184)
Vecina islamskih pravnika smatra da se odluke postojeéih
akademija ne mogu tretirati kao konsenzus islamskih ucenjaka
(idZzma'a), s obzirom na to da je idzma' zajednic¢ko rjeSenje svih
pravnika jednog vremena o nekom pravnom pitanju (DzZananovi¢,
1999), a u radu akademija ne ucestvuju svi pravnici, nego samo
neki od njih. Dodatni razlog da se njihove rezolucije ne mogu
tretirati kao idzma' jeste Cinjenica da neke od njih nisu donesene
jednoglasno, nego ve¢inom glasova prisutnih.

S obzirom na to da su odluke akademija jace od misljenja
pojedinaca, ali da nisu dostigle nivo idzma'a, ucenjaci ih razli¢ito
nazivaju i tretiraju. Tako neki smatraju da su one na stepenu
pre¢utnog idZma'a (igma' sukati).®

Drugi ucenjaci odluke ovih akademija nazivaju nepotpunim
idZzma'om (igma' naqis) ili fakticnim (realnim) idzma'om (igma'
waqi'T). Zastupnici ovog misljenja ga ovako imenuju, jer, po njima,
potpuni idzma', po definiciji Serijatskopravnih teoreticara, desio se

¥ Prec¢utni idzma' postoji ako neki od mudztehida iznesu svoj stav i migljenje o
nekom pravnom propisu, a drugi na to ne reagiraju ni pozitivno ni negativno, i
pored njihovog znanja o prezentiranom misljenju. (Ljevakovi¢, 2005:128).

samo u malom broju pitanja, koja su opéepoznata u vjeri, dok se u
veéini slucajeva desava ova vrsta idzma'a i ona je realno moguca u
svakom vremenu. Po njima, dvije su klju¢ne razlike izmedu ovog i
potpunog idZzma'a. Kod idzma'a u njegovom terminoloSkom,
Serijatskopravnom znacenju, uvjetuje se dogovor svih mudztehida
jednog vremena iz ummeta Muhammeda, a.s., o nekom pravnom
pitanju, dok se kod nepotpunog idzma'a ne uvjetuje dogovor svih,
nego samo vec¢ine mudztehida. Druga razlika medu njima je da je
potpuni idzma' kategoricki dokaz kojeg svi moraju prihvatiti,
kojem se zabranjeno suprostavljati i koji ne podlijeze derogaciji, jer
je nezamislivo i neprihvatljivo da se kasnije generacije dogovore
suprotno prvom konsenzusu. Kod nepotpunog idZma'a je
dozvoljeno da on kasnijim konsenzusom bude derogiran. (ES-
Serefi, 1998).

Blisko ovom misljenju, iako eksplicitno ne spominje idzma',
jeste misljenje po kojem se rezultati kolektivnog idztihada, u
osnovi, ne ponistavaju. Ako se to i desi, onda bi to trebalo biti
kolektivni idztihad, ve¢i ili, u najmanju ruku, isti. Nije dozvoljeno
da to bude manji kolektiv, brojem niti ugledom, a pogotovu nije
on bio. (Es-Salus, 2006).

Znatno razli¢it stav imamo u miSljenju koje preferira dr.
Abdulmedzid es-Susuh. Po njemu, kolektivni idztihad je dokaz
vjerovatnog karaktera koji ima snagu jake pretpostavke (hugga
zanniyya zannan ragihan) i rezultira vjerovatnim znanjem te je on,
kao takav, pre¢i da se slijedi od misljenja pojedinaca. (E§-Serefi,
1998:104)

Razlika izmedu ovog 1 prethodnih misljenja je u tome Sto je,
prema ovom misljenju, mudztehidu dozvoljeno donositi samostalna
rjeSenja uz postojece rezultate kolektivnog idztihada, ali je bolje 1
sigurnije slijediti rezultate kolektivnog idztihada. Prema prvom
misljenju, to nije dozvoljeno pojedincu, nego samo institucijama.

Zakljucak

O autorskim pravima nisu raspravljali islamski pravni klasici
jer to pitanje u njihovo vrijeme nije bilo aktuelno. Prezentirajuci
stavove akademija islamskog prava pokazali smo da Serijatsko
pravo uvazava i §titi prava autora. Uzimajuci u obzir ¢injenicu da
su o autorskim pravima raspravljale tri akademije, koje u svome
radu primjenjuju kolektivni idztihad, i da su donijele identi¢ne

